
V E N D I M 

“NË EMËR TË REPUBLIKËS” 

Gjykata e Rrethit Gjyqësor Tirane, e perbere prej: 

      

                                             GJYQTAR    ARBEN  

MICKAJ     

 

Asistuar nga sekretare gjyqesore Besarda Allaraj, pas shqyrtimit në seancë gjyqësore me dyer 

te hapura, sot me date 10.11.2021, lidhur me çështjen penale me Nr. 2465/3479  Akti dhe datë 

ardhje 29.09.2021 në ngarkim: 

 

             I PANDEHUR       Albert Zela, i biri i Qamil dhe Qamile, dtl. 

13.12.1980, lindur dhe banues në Vore, Tiranë, i padënuar më pare, i 

martuar me tre femije, me arsim 8 klase, me shtetësi dhe kombësi 

shqipëtar dhe përfaqësohet nga av.Kujtim Qershori me nr.2874 license 

dhe nipt L11507028E, anetar i Dhomes se Avokatise Tirane. 

 

Akuzuar:   Per kryerjen e vepres penale “Kultivimi i bimeve narkotike”, te 

                                   parashikuar nga nenet 284/1 te K.Penal.  

 

Me prezencen           E perfaqësuesit të organit te Prokurorise prane kesaj gjykate  

                                    Z.Naim Tota. 

 

 

Gjykata me vendim ka konstatuar kryesisht juridiksionin dhe kompetencen e saj (si lendore 

ashtu edhe tokesore) per te gjykuar këte çështje penale dhe ne baze të Neneve 69, 74 e 76/1 te 

Kodit Proçedures Penale ka vendosur gjykimin e saj. 

 

Në përfundim te gjykimit te zhvilluar ne prani te prokurorit Naim Tota si  dhe mbrojtesit te te 

pandehuritAlbert Zela, avokatin Kujtim Qershori gjykata dhe pasi shqyrtoi aktet dhe si degjoi 



 

 

subjektet proçeduriale, të cilet ne konkluzionet perfundimtare kerkuan respektivisht: 

 

 

 

PROKURORI 

• Deklarimin fajtor te pandehurit Albert Zela për veprën penale të “Kultivim I bimeve 

narkotike” parashikuar nga neni 284/1 te K.Penal dhe  denimin e tij me 3 (tre) vite 

burgim. 

• Në bazë të nenit 406 të K.Pr.Penale, uljen e 1/3 të dënimit të të pandehurit Albert Zela 

dhe denimin e tij me 2 (dy) vite burgim. 

• Asgjesimin e proves materiale, lenda narkotike e sekuestruar ne cilesine e proves 

materiale. 

• Te ngarkohet i pandehuri per pagimin e shpenzimeve procedural ne masen 10 

000(dhjetemije) leke. 

 

MBROJTESI I TE PANDEHURIT 

      -Kerkoi : dënimin me burgim në masën më minimale të mundshme dhe në aplikim të 

nenit 59 Kodi Penal, duke vendosur pezullimin e denimit me burgim dhe veniuen ne prove te 

te pandehurit.  

 

V  Ë  R  E  N 

 

           Se Prokuroria i eshte drejtuar Gjykates me kerkesen  Nr. 2241 Akti, date 

06.08.2021  

regjistrimi ne respektim te parashikimeve te nenit 331 te K.Pr.Penale, me objekt: Dergimin ne 

gjyq te çeshtjes penale qe i perket procedimit penal me Nr.3896 te vitit 2021, ne ngarkim te te 

pandehurit Albert Zela i akuzuar per vepren penale per kryerjen e vepres penale te “ Kultivim 

i bimeve narkotike”, te parashikuara nga neni 284 te K.Penal. duke i bashkelidhur kerkeses 

edhe aktet dhe provat qe permban fashikulli perkates. 

Aktet e mesiperme, rezulton se i jane komunikuar te pandehurit.  

Nga aktet qe ndodhen ne fashikullin hetimor dhe shpjegimet e prokurorit ne seancen paraprake, 

rezulton se: Prokuroria e Rrethit Gjyqësor Tirane, mbi bazen e materialit kallzues te derguar 

nga Komisariati i Policise nr.4 Tirane, ka regjistruar proçedimin penal nr.3896 te vitit 2021 per 

kryerjen e  vepres penale te “Kultivim i bimeve narkotike” parashikuar nga neni 284/1 te 

K.Penal, ne ngarkim te shtetasit Albert Zela.  

Nga aktet e ndodhura ne fashikullin e gjykimit rezulton se; me date 31.05.2021, nga ana e 

Sherbimeve te Policise te Komisariatit te Folicise Vore, pas informacioneve te marra ne rruge 

operative, eshte ushtruar kontroll ne zonen e Veres, dhe pikerishr ne vendin e quajtur "Toka e 

Fisit Zela". Gjate kontrollit te ushtruar eshte konstatuar se ne nje zone me pyje dhe shkurre 

ishin mbjellur 155(njezind e pesedhjets e pese) rrenje bime te dyshuara si lende narkotike e 

llojit kanabis sativa. 

Menjehere jane njoftuar policia gjyqesore dhe eksperti kriminalist per kryerjen e veprimeve te 

para hetimore dhe dokumentimin e ngjarjes. 

Eshte proceduar me kqyerjen e vendit te ngjarjes ku eshte konstatuar se ne pyll me shkurre dhe 

ferra gjenden te mbjella bime me lartesi te ndryshme nga 20 deri ne 90 dhe 130 cm ku jane 



 

 

gjithesej 155 bime. Bimet ishin ne proces kultivimi dhe rritje. Po ashtu gjate kryerjes se vendit 

te ngjarjes jane konstuar edhe nje shishe plastike, disa qese plastike . 

Nga ana e policise eshte bere shkulja e rrenjevete dyshuara si bime narkotike te cilat ishin 155 

cope. Nente prej tyre u perzgjidhen dhe u moren si rooster per ekspertim kimik dhe u 

amballazhuan ne qese me kod Unik C00013326 duke u sekuestruar me cilesine e proves 

materiale, ndersa 146 cope te tjera u asgjesuan per shkak se nuk ka ambjente per mbajtjen e 

tyre. 

Eshte perpiluar vendimi per kryerjen e ekspertimit kimik te lendes narkotike dhe eshte 

derguar ne IPSH se bashku me proven materiale. 

Nga ana e policise jane shoqeruar disa persona te dyshuar per kultivimin e kesaj lende 

narkotike ku jane marre ne pyetje ne lidhje me ngjarjen. 

Eshte pyetur si person nen hetim shtetasi Albert Zela i cili ne deklarimin e dhene nga ana e tij 

ne prani te avokatit mbrojtes e pranon se;…. bimet te dyshuara si lende narkotike jane mbjelle 

dhe kultuivuar nga ana e tij. Ky shtetas shprehet se si pasoje e kushteve te veshtira ekonomike 

ka marre guximin dhe ka kultivuar bime narkotike ne menyre te jashteligjshme. Ai shpjegon 

se me kete kultivim eshte marre ai personalisht dhe se familjaret e tij nuk kane qene ne dijeni 

te ketij fakti. Territori ku ai e ka mbjelle bimet narkotike eshte shume i veshtire dhe ai kishte 

bere nje tunel per te hyre atje dhe e kishte mbuluar ne menyre qe te mos binte ne sy nga ata. 

Ky shtetas deklaron gjithashtu se farat per mbjelljen e bimeve narkotike i ka marre ne Fushe 

Kruje tek nje lokal por emrin e personit nuk e di pasi nuk e njeh. 

Eshte sekuetsruar edhe telefoni i personit te dyshuar Albert Zela ku eshte bere kqyerje e tij. 

Nga kqyerja vizualisht nuk rezulton ndonje e dhene me interes per hetimin e ceshtjes. 

Jane marre deklarimet e shtetasve Salma Zela, Qamil Zela, Bledar Kubati dhe Edmond Daci te 

cilet deklarojne se nuk kane dijeni per lenden narkotike. Ata shpjegojne se terreni ku eshte 

gjetur bima narkotike nga policia eshte terren shume i veshtire dhe nuk kane kaluar asnjehere 

andej. 

Gjithashtu nga ana e policise eshte ushtruar kontroll ne banesen e shtetasit Qamil Zela dhe nuk 

eshte gjetur asgje e kundraligjshme. 

Nga ana e policise pasi jane kryer veprimet e para hetimore eshte bere arrestimi ne flagrance i 

shtetasit Albert Zela per vepren penale te "Kultivim i bimeve narkoiike", parashikuar nga neni 

284 i Kodit Penal. 

Gjykata e rrethit Gjyqesor Tirane, me vendimin Nr.877 Akti, date 4.6.2021, ka vleftesuar te 

ligjshem arrestin ne flagrance dhe ka caktuar masen e sigurimit "Arrest ne burg", parashikuar 

nga neni 238 i K.Pr.Penale per personin ne hetim Albert Zela. 

Me qellim evidentimin e sakte te elementeve te vepres penale jane marre vendimet per 

ekspertimet kimike, vleresuese te provave materiale, biologjike te ADN etj. 

Eshte kryer ekspertimi bio-kimik i lendes narkotike dhe ne baze te aktit me nr.6121, date 

28.7.2021, ne konkluzionin perfundimtar te tij ekspertet kane konkluduar se: 

-Bimet objekt ekspertimi jane bime cannabis sativa L. 

-Analizat me GC-MS per bimet objekt ekspertimi treguan per pranine e THC-se ne 



 

 

perqendrim mete madh se 0,1%. 

Ne baze te aktit vleresues te provave materiale Nr.5693, date 15.6.2021, ne konkluzionin 

perfundimtare te tij thuhet se; 

-Ne objektet e ekspertimit, fiksuar ne cilesine e proves materiale ne ngjarjen e dates 

31.5.2021 ne fshatin Ahmetaq, Vore, nuk u perftuan gjurme papilare te vlefshme per 

identifikim. 

Mbi bazën e këtyre fakteve nga akuza u kërkua deklarimi fajtor i të pandehurit Albert Zela, për 

kryerjen e veprës penale “Kultivimi i bimëve narkotike”, të parashikuar nga neni 284/1 i 

K.Penal dhe dënimi i tij, në masën e përcaktuar në pjesën hyrëse të këtij vendimi, duke 

parashtruar se me veprimet e tij të kryera me dashje, i pandehuri ka konsumuar elementët e 

veprës penale të parashikuar nga neni 284/1 i K.Penal. 

 

 Arsyetimi i Gjykates, argumentat juridike, interpretimi i dispozitave penale, 

analiza e provave. 

 E ndodhur përpara këtyre parashtrimeve, përcaktimit të faktit dhe provave në gjykim, 

Gjykata çmon se veprimet e të pandehurit Albert Zela, plotësojnë të gjithë elementët që kërkon 

legjislacioni penal shqiptar për t’i cilësuar këto veprime si elementë të figurës së veprës penale 

“Kultivimi i bimëve narkotike”, të parashikuar nga neni 284/1 i K.Penal. 

Në nenin 284/1 të Kodit Penal, parashikohet se: “Kultivimi i bimëve narkotike 

(Ndryshuar paragrafi I dhe III, shtuar paragrafi II me ligjin nr.8733, datë 24.1.2001, neni 66) 

Kultivimi i bimëve, që shërbejnë ose dihet se shërbejnë për prodhimin dhe nxjerrjen 

e lëndëve narkotike dhe psikotrope, pa leje dhe autorizim sipas ligjit, dënohet me burgim nga 

tre gjer në shtatë vjet. 

Po kjo vepër, kur kryhet në bashkëpunim ose më shumë se një herë, dënohet me burgim 

nga pesë  gjer në dhjetë vjet. 

Organizmi, drejtimi apo financimi i kësaj veprimtarie, dënohen me burgim nga shtatë 

gjer në pesëmbëdhjetë vjet. 

 

 Nga interpretimi i dispozitës së mësipërme rezulton se ligjvënësi, ka parashikuar një 

mbrojtje të posaçme juridike të marrëdhënieve që garantojnë kultivimin e bimëve narkotike, të 

cilat shërbejnë për prodhimin dhe nxjerrjen e lëndëve narkotike e psikotrope, nga veprime të 

kundraligjshme e shoqërisht të rrezikshme, të cilat ndikojnë drejtëpërdrejtë në shëndetin e 

personit, funksionimin normal të veprimtarisë së organeve vitale të tij. Sipas kësaj dispozite, 

veprimet që cënojnë marrëdhëniet e sipërpërmendura passjellin përgjegjësi penale.  

Këto veprime, për t’u cilësuar si vepër penale nga ligji, duhet që : 

• të kenë prekur marëdhëniet juridike (dispozitat përkatëse ligjore) që rregullojnë kultivimin 

e bimëve narkotike, të cilat shërbejnë për prodhimin dhe nxjerrjen e lëndëve narkotike e 

psikotrope; 

• nga ana objektive  këto veprime duhet të jenë aktive, me anë të të cilave personi të kryejë 

kultivimin e bimëve narkotike, në mënyrë të kundraligjshme e shoqërisht të rrezikshme. Në 

rastin konkret i pandehuri ka mbjellë 155 rrenje te dyshuara si lende narkotike e llojit 

cannabis sativa., 



 

 

• subjekti që kryen këto veprime duhet të ketë mbushur moshën për përgjegjësi penale, në 

rastin konkret të ketë mbushur 14 vjeç; 

• Veprimet e autorit të veprës penale duhet të kryhen me dashje direkte. Qëllimi dhe motivi 

nuk kanë rëndësi për cilësimin juridik të veprës por, mbahen parasysh nga Gjykata në 

caktimin e llojit dhe masës së dënimit. 

Në këto kushte, Gjykata çmon se, i pandehuri ka konsumuar anën objektive dhe 

subjektive të veprës penale  “Kultivimi i bimëve narkotike”, parashikuar nga neni 284/1 i 

K.Penal.  

Gjithashtu gjatë gjykimit rezultoi se, i pandehuri është i përgjegjëshem mendërisht dhe 

mbi 14 vjeç, duke qenë kështu subjekt i veprës penale të parashikuar nga neni 284/1 i K.Penal. 

Sa më sipër Gjykata, në vështrim të nenit 284/1 i K.Penal, e gjen fajtor të pandehurin 

Albert Zela, veprën penale “Kultivimi i bimëve narkotike”. 

Lidhur me llojin dhe masën e dënimit që duhet të caktohet për të pandehurin Albert 

Zela, Gjykata merr në konsideratë rrezikshmërinë shoqërore të veprës penale e reflektuar në 

rëndësinë e marrëdhënieve juridike që prek, menyrën dhe formën e kryerjes së veprës penale. 

  Gjykata bazuar në nenet 47, 48, 49, të K.Penal, merr parasysh, shkallën dhe formën e 

fajit të të pandehurit në kryerjen e veprës penale (dashje direkte), si dhe rrezikshmërinë 

shoqërore të të pandehurit, faktin që ai rezulton i padënuar më parë, si dhe gjendjen familjare 

dhe ekonomike të të pandehurit. 

 Gjithsesi, në një vlerësim të hollësishëm të përmbajtjes, konstatimeve si dhe të të gjitha 

rrethanave të kryerjes së veprës penale nga i pandehuri, Gjykata konkludoi se lloji dhe masa e 

dënimit me burgim për të pandehurin Albert Zela, është në raport të drejtë me vlerësimin e 

rrethanave të kryerjes së veprës penale. 

 Kështu, lidhur me masën e dënimit me burgim që duhet të caktohet ndaj të pandehurit, 

Gjykata, çmon se dënimi të pandehurit me 3 vjet burgim do të ishte i përshtatshëm, pasi në një 

vlerësim të hollësishëm të rrethanave të mësipërme të çështjes të analizuara prej saj, dhënia e 

masës së dënimit me burgim të përcaktuar nga neni 284 të K.Penal, çmohet nga Gjykata se do 

të realizojë njëkohësisht jo vetëm qëllimin e ndëshkimit të të pandehurit për veprën penale të 

kryer, por edhe atë të rehabilitimit, edukimit dhe riintegrimit të të pandehurit në të ardhmen në 

shoqëri. 

   Për sa i përket shpenzimeve gjyqësore ato duhet t’i ngarkohen të pandehurit, 

pasi atij i referohet dënimi në zbatim të nenit 393 të K.Pr.Penale.   

  Për sa u analizua u provua me pretendimet e palëve në seancë dhe provat shkresore të 

ndodhura në dosje pjesë përbërëse e fashikullit gjyqësor. 

 

PËR  KËTO  ARËSYE 

 

Në vështrim të neneve 379, 384, 390, 405, 406,190/1/b të K.Pr.Penale dhe neneve 284/1 të 

Kodit Penal,  Gjykata: 

 

V E N D O S I: 

• Deklarimin fajtor të të pandehurit Albert Zela, për veprën penale “Kultivim i bimeve 

narkotike”, e parashikuar nga neni 284/1 i Kodit Penal dhe dënimin e tij me  3 (tre) vit  

burgim. 



 

 

• Në zbatim të nenit 406 të K.Pr.Penale, i zbritet 1/3 e dënimit, duke e dënuar 

përfundimisht të pandehurin Albert Zela, me 2 (dy) vite burgim.  

• Vuajtja e dënimit fillon nga data e arrestimit të tij, në flagrancë në datë  31.08.2021. 

• Dënimi të vuhet në një Institucion të vuajtjes së dënimit të sigurisë së zakonshme. 

• Asgjesimin e proves materiale, lenda narkotike e sekuestruar ne cilesine e proves 

materiale. 

• Shpenzimet proçeduriale të fazës së hetimit paraprak, si dhe shpenzimet gjyqësore ne 

masen 10 000 leke, i ngarkohen të  pandehurit. 

• Kundër këtij vendimi lejohet ankim në Gjykatën e Apelit Tiranë, brënda 15 ditëve, duke 

filluar ky afat, nga e nesërmja e njoftimit te ketij vendimi. 

• U  shpall  sot  në  Tiranë,  më  datë  10.11.2021. 

          SEKRETARE                                                                              

GJYQTAR 

     BESARDA ALLARAJ                                                                    

ARBEN MICKAJ 

 

 

 

 

 

 

Shpenzime  Prokurorisë  

                       3000 lekë. 

Shpenzimet gjyqësore  

Ska shpenzime 

 


